
版本信息

其一

希世無長榮，資身有負郭。

朅來東皐下，黾勉事田作。

且喜鹿門邊，無論寢丘惡。

日夕下牛羊，庭空聚鳥雀。

百畝俱種秫，以供卒嵗酌。

卻怪少年時，妄意畫麟閣。

其二

參昴明天東，鳴羈聲斷續。

農務各有程，夜起轉迫促。

鄰比暗相逢，但道新雨足。

耕殘隴上雲，依稀見朝旭。

婦子曉行饁，�指前山綠。

黃鳥鳴��，布穀聲相屬。

日中驅犢歸，長歌紫芝曲。

其三

桑麻日以長，灌木日以堅。

所貴得天時，豈必竭力耕。

今年禾黍好，已聞穀價平。

秋來祀田祖，土鼓間蘆笙。

向夕各醉歸，明月照紫荊。

東鄰有遊子，驅轂振華纓。

朝為石中玉，夕為糞上英。

自顧忽成笑，田居不用名。

其四

種穀或為稗，種豆或為箕。

人生行樂耳，須富貴何時。

隣叟夜深過，風露頗相宜。

深杯聊對酌，醉唱南山辭。

感嘆昔時人，悲傷不自持。

坐久忽相笑，吾生未有期。

但云飲美酒，終老不須疑。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 3 / 3


